
						Από Βικιθήκη

					

					


					
					
					Αυτή η σελίδα δεν έχει ελεγχθεί ακόμη για πιθανά λάθη. 
ἐφαρμόζει ἄρα, ὥστε ἴσα ἐστίν. δίχα ἄρα ἡ διάμετρος
τέμνει τὸν κύκλον. ἀλλ' εἰ μιᾶς οὔσης διαμέτρου δύο
ἡμικύκλια γίνεται, ἄπειροι δὲ διάμετροι διὰ τοῦ 
κέντρου ἄγονται, συμβήσεται διπλάσια τῶν ἀπείρων εἶναι
κατ' ἀριθμόν. ταῦτα γὰρ ἀποροῦσί τινες πρὸς τὴν
ἐπ' ἄπειρον τομὴν τῶν μεγεθῶν, ἡμεῖς δὲ λέγομεν,
ὅτι τέμνεται μὲν ἐπ' ἄπειρον τὸ μέγεθος οὐκ εἰς
ἄπειρα δέ. τοῦτο μὲν γὰρ ἐνεργείᾳ ποιεῖ τὰ ἄπειρα,
τὸ δὲ δυνάμει μόνον, καὶ τὸ μὲν οὐσίαν τῷ ἀπείρῳ
δίδωσι, τὸ δὲ γένεσιν μόνην. ἅμα οὖν μιᾷ διαμέτρῳ
δύο ἡμικύκλια καὶ αἱ διάμετροι οὐδέποτε ἄπειροι 
ἔσονται, εἰ καὶ ἐπ' ἄπειρον ληφθήσονται, ὥστε οὐδέποτε
ἔσται διπλάσια τῶν ἀπείρων, ἀλλὰ τὰ γινόμενα ἀεὶ
διπλάσια τῶν πεπερασμένων ἐστὶ διπλάσια. ἀεὶ γὰρ
αἱ ληφθεῖσαι διάμετροι πεπερασμέναι κατ' ἀριθμόν
εἰσι. καὶ πῶς γὰρ οὐ μέλει πᾶν μέγεθος 
πεπερασμένας ἔχειν διαιρέσεις τοῦ ἀριθμοῦ πρὸ τῶν μεγεθῶν
ὄντος καὶ πάσας αὐτῶν τὰς τομὰς ἀφορίζοντος καὶ
προκαταλαμβάνοντος τὴν ἀπειρίαν καὶ ἀεὶ τὰ 
ὑφιστάμενα περατοῦντος;




Def. XVIII. XIX. Ἡμικύκλιον δέ ἐστι τὸ 
περιεχόμενον σχῆμα ὑπό τε τῆς διαμέτρου καὶ
τῆς ἀπολαμβανομένης ὑπ' αὐτῆς περιφερείας.
κέντρον δὲ τοῦ ἡμικυκλίου τὸ αὐτό, ὃ καὶ τοῦ
κύκλου ἐστίν.




Ἀπὸ μὲν τοῦ ὁρισμοῦ τοῦ κύκλου τὴν τοῦ 
κέντρου φύσιν ἀνεῦρεν πάντων τῶν ἄλλων ἐν τῷ κύκλῳ

